
Italija Ravenna, Rimini, Bari, Alberobello, Ostuni,

Matera, San Marino 6 dana 19.10.26-24.10.26
Ravena, Italija • Autobus

Polazak iz Sarajevo, Zenica, Tuzla, Lukavac, Brčko

Smještaj Hotel ★★★

Usluga Doručak

O putovanju

Neka putovanja nisu samo obilazak gradova, već susret s mjestima koja ostavljaju trag u srcu. Jug
Italije upravo je takva priča – spoj drevnih kamenih ulica, bezvremenske arhitekture, mirisa mora,
maslinika i života koji teče sporije nego bilo gdje drugo. Od raskošnih vizantijskih mozaika Ravenne,
preko živopisnih ulica Barija, čarobnih bijelih gradića Apulije i neobičnih trulli kućica Alberobella, pa
sve do fascinantne Matere, grada uklesanog u stijene, svaki korak donosi novu razglednicu i novu
uspomenu. Ovdje se jutra bude uz miris svježe italijanske kafe, dani prolaze među kamenim
trgovima okupanim suncem, a zalasci sunca pretvaraju stare zidine u prizore koje ćete pamtiti
godinama. Na kraju putovanja čeka vas i San Marino, mala republika na vrhu planine, s pogledima
koji oduzimaju dah. Doživite Italiju onakvu kakvu je mnogi smatraju najljepšom – autentičnu, toplu,
romantičnu i punu života. Uvjerite se i sami zašto jug Italije osvaja na prvi pogled, a ostaje u srcu
zauvijek. ����❤️

Program putovanja

1. dan – 05.10.26 | BIH – HRVATSKA – SLOVENIJA – ITALIJA

Polazak putnika iz Sarajeva u poslijepodnevnim satima, te iz Tuzle ispred Hotela Tuzla u večernjim satima.
Ugodna vožnja modernim turističkim autobusom preko Hrvatske i Slovenije prema Italiji. Tokom noćne vožnje
predviđene su kraće pauze radi odmora putnika. Nastavak putovanja prema regiji Emilia-Romagna, poznatoj po



bogatoj historiji, vrhunskoj gastronomiji i autentičnom italijanskom načinu života.

2. dan – 06.10.26 | RAVENNA – RIMINI

Dolazak u Ravennu i jutarnjim satima. Ravenna mjesto koje svojom čarolijom privlači veliki broj posjetitelja, a
razlog je veliki broj znamenitosti kao što su Mauzolej Gale Placidije (UNESCO svjetska baština)gradjen od 425-
430 godine s kupolom obloženom mozaicima, zatim Bazilika svetog Vitalea, bizantska crkva koju je dao izgraditi
car Justinijan od 540-547g. Ova bazilika predstavlja najznačajniji spomenik bizantske arhitekture u zapadnoj
Europi I jedan je od najznačajnijih spomenika bizantske umjetnosti uopće, zatim Tomba di Dante, Danteova
grobnica…Ravenna je grad koja pruža mnogo toga, prekrasne spomenike povijesti od kojih je čak 8 UNESCO
priznao kao baštinu cijelog čovječanstva. Ovaj grad su stoljećima štovali i pjesnici, Dante ju je uporedio sa
sifonijom svjetla i u Ravenni je napisao Raj najživotonosniji dio Božanske komedije, i Lord Byron je živo u
Ravenni, u koju ga je dovela ljubav prema mladoj plemkinji iz Ravenne, u Ravenni je napisao i dijelove svoje
knjige Don Juan, kao i mnogobrojne pjesme, te poemu “Danteovo proročanstvo” koju je posvetio svojoj ljubavi,
tada 16-o godišnjoj grofici Teresi Guicciolli.Obilazak u trajanju cca 2h i slobodno vrijeme. Nastavak putovanja
prema Riminiju. Smještaj u hotel. Noćenje.

3. dan – 07.10.26 | BARI – APULIJA

Nakon doručka i odjave iz hotela nastavljamo naše putovanje prema čarobnom jugu Italije. Vožnja vodi kroz
slikovite krajolike centralne Italije, preko regije Marche, područja koje na jedinstven način spaja veličanstvene
vrhove Apenina i obalu Jadranskog mora. Tokom putovanja uživat ćemo u prizorima brežuljaka prekrivenih
vinogradima, maslinicima i malim italijanskim gradićima koji kao da su sačuvani od zaborava, te stižemo u Bari,
živopisnu prijestolnicu Apulije i jedan od najvažnijih gradova južne Italije. Bari je grad u kojem se na svakom
koraku osjeća autentični duh Mediterana, spoj bogate historije, tradicije i opuštenog načina života
karakterističnog za jug Italije. Tokom obilaska upoznat ćemo najznačajnije znamenitosti grada. Šetnja kroz Bari
Vecchiu, stari dio grada opasan drevnim zidinama, vodi nas kroz labirint uskih kamenih ulica u kojima lokalno
stanovništvo i danas živi na tradicionalan način. Posjetit ćemo Baziliku Svetog Nikole, jedno od najznačajnijih
hodočasničkih mjesta u Italiji, veličanstvenu katedralu Duomo di Bari, te impresivnu normansku tvrđavu Castello
Svevo koja već stoljećima dominira gradskim horizontom. Nakon razgleda slobodno vrijeme za uživanje u
mediteranskoj atmosferi, šetnju poznatim šetalištem uz more, ispijanje italijanske kafe na nekom od brojnih
trgova ili kušanje lokalnih specijaliteta po kojima je Apulija nadaleko poznata. Smještaj u hotel na području
Apulije. Noćenje.

4. dan - 08.10.26 | ALBEROBELLO – MARTINA FRANCA – OSTUNI

Doručak. Nakon doručka predlažemo fakultativni izlet kroz najljepše bisere Apulije, regije koja osvaja svojim
šarmom, tradicijom i autentičnim mediteranskim duhom. Naše prvo odredište je Alberobello, bajkoviti gradić



pod zaštitom UNESCO-a, poznat po jedinstvenim kamenim kućicama „Trulli“, koje izgledaju kao da su izašle iz
stranica neke stare italijanske priče. Nastavljamo prema Martini Franci, elegantnom gradu barokne arhitekture,
skrivenom među maslinicima i vinogradima juga Italije. Šetnja uskim ulicama i živopisnim trgovima pruža
osjećaj kao da je vrijeme ovdje na trenutak stalo. Put nas zatim vodi u Ostuni, jedan od najljepših gradova
Apulije, poznat kao „Bijeli grad“. Njegove blistavo bijele kuće, kamene uličice i cvjetni balkoni stvaraju prizore
koji oduzimaju dah, dok se sa gradskih zidina pruža veličanstven pogled prema plavetnilu Jadranskog mora i
beskrajnim maslinicima. Slobodno vrijeme za šetnju, fotografisanje i uživanje u jedinstvenoj atmosferi juga
Italije. Povratak u hotel u večernjim satima. Noćenje.

5. dan – 09.10.26 | MATERA – EMILIA ROMAGNA

Nakon doručka i odjave iz hotela napuštamo Apuliju te predlažemo fakultativnu posjetu jednom od
najneobičnijih i najimpresivnijih gradova Italije – čuvenoj Materi. Smještena na stjenovitim padinama regije
Basilicata, Matera je grad koji ostavlja bez daha i predstavlja jedno od najstarijih kontinuirano naseljenih mjesta
na svijetu. Po dolasku slijedi obilazak historijskog centra grada, poznatog pod nazivom Sassi di Matera, koji se
nalazi na UNESCO-voj listi svjetske kulturne baštine. Šetnja kroz drevne četvrti Sasso Barisano i Sasso Caveoso
vodi nas kroz mrežu kamenih ulica, stepeništa, trgova i kuća uklesanih direktno u stijene. Upravo ova
jedinstvena arhitektura i nevjerovatan sklad čovjeka i prirode učinili su Materu jednim od najfotografisanijih
gradova Italije. Tokom obilaska imat ćete priliku osjetiti posebnu atmosferu grada koji je kroz vijekove sačuvao
svoj autentični izgled, zbog čega je često bio kulisa velikim filmskim produkcijama. Među najpoznatijim
filmovima snimanim upravo ovdje nalazi se i „Pasija“ Mela Gibsona, ali i brojni drugi istorijski spektakli kojima je
Matera poslužila kao savršena scenografija. Slobodno vrijeme za individualne aktivnosti, fotografisanje
spektakularnih vidikovaca, šetnju uskim kamenim ulicama ili uživanje u nekom od lokalnih restorana i kafića sa
pogledom na drevni grad. U poslijepodnevnim satima nastavljamo putovanje prema sjeveru Italije i regiji Emilia-
Romagna, jednoj od najpoznatijih italijanskih regija, poznatoj po bogatoj tradiciji, vrhunskoj gastronomiji i
prelijepim obalnim gradovima. Dolazak u hotel na području Riminija ili okoline. Smještaj i noćenje.

6. dan - 10.10.26 | SAN MARINO – BIH

Doručak i odjava iz hotela. Na kraju našeg italijanskog putovanja očekuje nas posjeta jednoj od najzanimljivijih
država Europe – San Marinu, trećoj najmanjoj državi na svijetu i jednoj od najstarijih republika koja je sačuvala
svoju nezavisnost kroz više od sedamnaest stoljeća historije. Po dolasku slijedi šetnja kroz slikovite kamene
ulice starog grada, smještenog na obroncima planine Monte Titano, odakle se pružaju spektakularni pogledi na
jadransku obalu i brežuljke regije Emilia-Romagna. Tokom obilaska upoznat ćemo najznačajnije znamenitosti
ove male, ali izuzetno bogate države: Palazzo Pubblico, sjedište državnih institucija, Baziliku Svetog Marina
posvećenu zaštitniku republike, historijske gradske zidine te brojne trgove, vidikovce i srednjovjekovne ulice
koje San Marinu daju poseban šarm. Slobodno vrijeme za uživanje u jedinstvenoj atmosferi grada, ispijanje
jutarnje kafe uz nezaboravan panoramski pogled, kupovinu suvenira, italijanskih delicija, parfema ili proizvoda



po kojima je San Marino poznat među posjetiocima iz cijelog svijeta. U poslijepodnevnim satima polazak prema
Bosni i Hercegovini. Vožnja kroz Italiju, Sloveniju i Hrvatsku uz kraća zaustavljanja radi odmora i osvježenja.
Tokom povratka prisjećat ćemo se najljepših trenutaka provedenih među kamenim ulicama Ravenne, živopisnim
trgovima Barija, bajkovitim trulli kućicama Alberobella, bijelim zidinama Ostunija i fascinantnim pećinskim
naseljima Matere. Dolazak u Bosnu i Hercegovinu planiran je u ranim jutarnjim satima narednog dana, u
zavisnosti od uslova na graničnim prijelazima i saobraćaja. Kraj nezaboravnog putovanja kroz bisere juga Italije.

Termini i cijene

Termin Cijena

19-24. Okt 625 KM

Tipovi soba

1/1 Jednokrevetna

1/2 Twin

1/2 Double

1/2+1 sa pomoćnim

1/3 Trokrevetna

1/4 Family

Cijena uključuje / ne uključuje

✓ Prijevoz turističkim autobusom prema programu

✓ Smještaj na bazi 2 noćenja sa doručkom u
hotelu 3*** u regiji Emilia Romagna

✓ Smještaj na bazi 2 noćenja sa doručkom u
hotelu 3*** u regiji Apulija

✓ Usluge pratioca grupe

✓ Troškove organizacije i vođenja putovanja

✓ Posjet Ravenni (bez ulaznica u muzeje)

✓ Posjet Bariju

✓ Posjet San Marinu

✓ Mogućnost plaćanja na 12 rata putem UniCredit
Shopping kartice.

✗ Obavezno međunarodno putničko-zdravstveno
osiguranje 12,00 KM po osobi do 59,99 godina
starosti odnosno 24,00 KM po osobi za osobe
starije od 60 godina.

✗ Fakultativni izleti

✗ Doplata za 1/1 sobu 200,00KM

✗ Doplata za dodatno sjedište u autobusu
200,00KM

✗ Obavezna doplata za boravišnu i komunalnu
taksu za boravak u hotelu od 3★ – 20 €/ osobi/za
cjelokupan boravak (plaća se u autobusu)

✗ Individualni troškovi

